
Анатацыя. Разглядаюцца пытанні адлюстравання і рэпрэзентацыі 
каштоўнасцей нацыянальнай спадчыны традыцыйнага дэкаратыўна-
прыкладнога мастацтва ў сучаснай выставачнай прасторы Беларусі 
з пункту гледжання мастацтвазнаўства. 

Аналізуюцца творы мастакоў дэкаратыўна-прыкладнога мастацтва, 
прадстаўленыя на буйных рэспубліканскіх і міжнародных выставачных 
праектах апошняга дзесяцігоддзя. 

Дадзеная з’ява ў мастацкай практыцы дапамагае ствараць уяўленне 
аб дасягненнях былых часоў у галіне дэкаратыўна-прыкладнога мастац-
тва і іх захаванні ў традыцыйных і сучасных формах сродкамі рэпрэзен-
тацыі ў выставачнай прасторы Беларусі. 

Abstract. The article examines the issue of reflecting and representing the 
values of the national heritage of traditional decorative and applied arts from 
the point of view of art criticism in the modern exhibition space of Belarus. 

The author analyzes the works of decorative and applied arts artists 

Дэкаратыўна-прыкладное мастацтва ў наш час займае асаб-
лівае месца ў культурнай спадчыне Беларусі, бо гэта сапраўд-
ны прыклад традыцыйных мастацка-тэхналагічных каштоўнас-
цей народнага мастацтва беларускіх зямель, якія захоўваліся 
і ўдасканальваліся на працягу некалькіх стагоддзяў многімі па-
каленнямі майстроў. Прафесійная школа сучаснага дэкаратыў-
на-прыкладнога мастацтва сфарміравана ў плыні нацыяналь-
най культуры, пра што сведчаць выставачныя праекты апошніх 
гадоў. Дасканалае вывучэнне характэрных асаблівасцей стара-
жытных твораў і ўтылітарных прадметаў традыцыйнага дэка-
ратыўна-прыкладнога мастацтва (керамікі, тэкстылю, разьбы 
па дрэве, шкларобства, саломапляцення, выцінанкі і інш.) ад-
крывае перад мастакамі нашага часу бязмежныя перспектывы 
на пошук новых арыгінальных ідэй і рашэнняў. 
Традыцыйная культура з’яўляецца неад’емнай часткай ком-

плекснай сістэмы стабільнага развіцця любога грамадства. 
Ёй належыць істотная аб’яднаўчая роля ў сучасным свеце. 
У нашай краіне значная ўвага надаецца гарманічнаму развіццю 
культурнага жыцця народа, у тым ліку і працэсам фарміраван-
ня прафесійнай школы дэкаратыўна-прыкладнога мастацтва 

Беларусі. Першачарговай задачай у гэтым напрамку з’яўляецца 
адраджэнне, захаванне і развіццё ўнікальных мясцовых трады-
цый у сучасным этнамастацтве краіны. Яе выкананне складаец-
ца з шэрага кампанентаў аб’ектыўнага і суб’ектыўнага характа-
ру. У прыватнасці, да іх адносіцца такі кампанент, як пераем-
насць мастацкага майстэрства ад пакалення да пакалення [2, 
с. 42]. 
У наш час узаемасувязь традыцыйнага мастацтва з сучасным 

напаўняе творы прафесійных мастакоў глыбокім сэнсам і змес-
там. Адбываецца паслядоўная трансфармацыя трактоўкі тра-
дыцыйных матэрыялаў і прыёмаў, іх мастацкай апрацоўкі ў но-
выя формы. Сучасныя творы большасці беларускіх мастакоў 
дэкаратыўна-прыкладнога мастацтва адрозніваюцца характэр-
ным нацыянальным стылем вобразна-мастацкіх і тэхналагіч-
ных рашэнняў. Аднак у сучасных выставачных праектах існу-
юць і адмоўныя з’явы, калі частка творцаў арыентуецца на за-
ходнія каштоўнасці ў мастацтве (гэта датычыцца арт-аб’ектаў, 
якія дэманструюцца на буйных выставах-продажах). 
Сучаснаму гледачу стала складана разбірацца ў выніках пра-

цы мастакоў, каштоўнасці творчага прадукту. У апошнія гады 
правядзенне шэрага творчых праектаў паказала, як важна не 
толькі сама творчая, але і даследчая праца. Неабходна сістэма-
тызаваць і аналізаваць тэндэнцыі, вызначаць іх маштаб і доўга-
тэрміновую перспектыўнасць, бачыць дамінанты, выяўляць но-
выя персаналіі, адзначаць эвалюцыю лідараў і з’яў [1, с. 5]. 
Працэс трансфармацыі традыцый у новыя сучасныя мастац-

кія формы становіцца значным фактарам пры стварэнні выста-
вачных твораў новым пакаленнем мастакоў. Гэтыя з’явы зна-
ходзяць сваё адлюстраванне ў сучасных буйных рэспублікан-
скіх і міжнародных выставачных праектах, такіх як «Арт-
Мінск» (2019–2024), «Восеньскі Салон з Белгазпромбанкам» 
(2015–2024), «ТэкСтыльны букет» (2020–2024), «Трыенале дэ-
каратыўна-прыкладнога мастацтва» (апошняе ў 2022) і інш. 
Адзначым асаблівасці рэпрэзентацыі каштоўнасцей трады-

цыйнага дэкаратыўнага мастацтва ў творах айчынных аўтараў, 
прадстаўленых у экспазіцыі міжнароднага выставачнага праек-
та «ТэкСтыльны букет» (2020–2024). 
Як правіла, творы сучаснага мастацкага тэкстылю створаны 

на традыцыйнай аснове ў розных тэкстыльных тэхніках (ткац-

тва, габелен, вышыўка, роспіс па тканіне). Усе творы аб’ядноў-
вае гарманічнае адзінства мастацкага вобраза і матэрыялу, што 
сведчыць аб тым, што сучасныя мастакі паспяхова трансліру-
юць старадаўнія традыцыі ў новыя формы сучаснага дэкара-
тыўна-прыкладнога мастацтва. Рушнікі, тканыя пано, габелены 
ў традыцыйнай тэхніцы (С. Еўдакіменка, А. Непачаловіч, 
Н. Сухаверхава), трохмерныя эксперыментальныя арт-аб’екты 
(Х. Высоцкая, А. Арайс), дэкаратыўныя пано ў арыгінальнай 
аўтарскай тэхніцы тэкстыльнага жывапісу з арнаментыкай ста-
ражытнага беларускага тэкстылю і матываў слуцкіх паясоў 
(Л. Кірылава) і інш. 
У творах мастакоў дэкаратыўна-прыкладнога мастацтва, 

прадстаўленых на папулярных выставачных пляцоўках фесты-
валю «Арт-Мінск» (2019–2024) і рэспубліканскай выставы 
«Восеньскі Салон з Белгазпромбанкам» (2015–2024) назіраюц-
ца аналагічныя тэндэнцыі. 
Разгледзім адну з апошніх творчых прац пастаяннага ўдзель-

ніка вышэйназваных выставачных праектаў, выпускніцы ка-
федры дэкаратыўна-прыкладнога мастацтва Беларускага дзяр-
жаўнага ўніверсітэта культуры і мастацтваў, сябры ГА «Бела-
рускі саюз дызайнераў» В. Паліўка пад сімвалічнай назвай 
«Святло традыцый», якая прысвечана тэме рэпрэзентацыі куль-
турнай спадчыны Беларусі. 
Серыя «Святло традыцый» (2024) складаецца з 6 дэкаратыў-

ных пано ў тэхніцы выцінанка. Кожную з 6 работ дапаўняюць 
па 2 ліхтары (з матывамі беларускіх дываноў і посцілак). 
У мастацка-вобразным вырашэнні арт-праекта сучаснаму гле-
дачу трансліруюцца каштоўнасці традыцыйнага дэкаратыўна-
прыкладнога мастацтва (народнае аддзенне, тканыя дываны 
і посцілкі), архітэктурнай спадчыны і флоры Беларусі. Ліхтары 
ў дадзеным арт-праекце сімвалізуюць святло нашай культур-
най спадчыны. Ліхтар вобразна паказвае гледачу, што чалавек 
заўсёды імкнецца да святла праз вывучэнне сваёй гісторыі, 
мастацтва сваіх продкаў, іх светапогляду. Кожны матыў ліхта-
ра мае свае адметныя рысы, якія падкрэслівае дэкор выцінанкі. 
За аснову дэкору ліхтароў былі ўзяты матывы традыцыйных 
беларускіх дываноў і посцілак з розных этнаграфічных рэгіё-
наў, якія былі пераапрацаваны пад тэхніку выцінанкі. 

Кожная выцінанка дадзенай серыі мае зборны вобраз і пры-
свечана адной з абласцей Беларусі. Напрыклад, на дэкаратыў-
ным пано з серыі «Святло традыцый», прысвечаным Брэсцкай 
вобласці, цэнтральную частку кампазіцыі займае мужчына 
ў адзенні Кобрынскага святочнага строю, на якім змешчана сі-
луэтная выява фрагмента Косаўскага палаца. На пано, прысве-
чаным Мінскай вобласці, у цэнтры кампазіцыі – замужняя жан-
чына ў святочным адзенні Любанскага строю і Нясвіжскі замак. 
Такім чынам, серыя выцінанак «Святло традыцый» перано-

сіць сучаснага гледача ў мінулае, распавядаючы аб каштоўнас-
цях дэкаратыўна-прыкладнога мастацтва (беларускае народнае 
адзенне, традыцыйнае ткацтва і вышыўка) і помніках архітэк-
туры. Адначасова сама тэхніка выцінанкі, у якой выканана се-
рыя дэкаратыўных пано, з’яўляецца яркай з’явай у дэкаратыў-
на-прыкладным мастацтве Беларусі. Напрыканцы 2024 г. 
ЮНЕСКА ўключыла выцінанку ў Спіс нематэрыяльнай куль-
турнай спадчыны. 
Намаганнямі шматлікіх дзеячаў у галіне народнага мастац-

тва Беларусі адраджаюцца і захоўваюцца ў скарбонцы нацыя-
нальнай культуры ўнікальныя тэхнікі і спосабы выканання 
прадметаў розных відаў мастацтва. У наш час на выставачных 
пляцоўках краіны мы маем магчымасць знаёміцца з цудоўнымі 
старажытнымі і сучаснымі тэхнікамі ў творах беларускіх мас-
такоў дэкаратыўна-прыкладнога мастацтва, пры стварэнні 
аўтарскіх работ яны звяртаюцца да этнічных каранёў бела-
рускай культуры. 
Сучаснае мастацтва адной з сфер сваёй рэалізацыі бачыць 

удзел у сацыякультурнай практыцы. Праз арт-праект мастак, ку-
ратар або творчая група могуць прыцягваць увагу аўдыторыі да 
глабальных сусветных праблем і да ўнікальнага адзінкавага во-
пыту, спрыяць самаразвіццю і самаідэнтыфікацыі асобы [1, с. 8]. 
Сучаснае беларускае дэкаратыўна-прыкладное мастацтва 

ставіць мэтай не толькі стварэнне ўмоў для свайго далейшага 
развіцця, але і ў цэлым для папулярызацыі дэкаратыўнага 
мастацтва і яго шматвяковых каштоўнасцей. Сучасныя мастакі 
дэкаратыўна-прыкладнога мастацтва ў творчасці паспяхова 
пераасэнсоўваюць дасягненні нацыянальнай традыцыйнай 
культуры, што знаходзіць адлюстраванне ў іх крэатыўных арт-
аб’ектах. 

ВЛИЯНИЕ МАНЬЧЖУРСКИХ МИФОВ 

О СОТВОРЕНИИ МИРА НА ИСКУССТВО МАСОК 
 

Аннотация. Китайская мифология представляет богатое и много-
гранное наследие, включающее разнообразные мифы, легенды, преда-
ния, отражающие особенности истории, философии и мировоззрения 
китайского народа. Статья посвящена взаимосвязи между китайскими 
космогоническими мифами и созданием масок, рассматриваются стиле-
вые особенности и функции масок, их уникальный внешний вид и тех-
ника изготовления. Сделаны выводы о том, что из предмета поклонения 
древним божествам маски преобразовались в особое зрелищное искус-
ство, популярное как на Востоке, так и на Западе. 

